
-----------------------------------------------------------------------------------------------------
Հիմք ընդունելով «Հիմնադրամների մասին» Հայաստանի Հանրապետության օրենքի 12-րդ հոդվածի 3-րդ մասի և «Պետական ոչ առևտրային կազմակերպությունների մասին» Հայաստանի Հանրապետության օրենքի 3-րդ հոդվածի 5-րդ մասի դրույթները` Հայաստանի Հանրապետության կառավարությունը որոշում է.
1. «Հայաստանի Հանրապետության պետական կառավարման ակադեմիա» պետական ոչ առևտրային կազմակերպության և «Էքս Ան Պրովանսի քաղաքագիտության ինստիտուտի (Սիանս Պո)» հետ համատեղ հիմնադրել «Սիանս Պո-Արմենիա» հիմնադրամ:
2. Թույլատրել «Հայաստանի Հանրապետության պետական կառավարման ակադեմիա» պետական ոչ առևտրային կազմակերպությանը` «Էքս Ան Պրովանսի քաղաքագիտության ինստիտուտի (Սիանս Պո)» և Հայաստանի Հանրապետության հետ մասնակցելու «Սիանս Պո-Արմենիա» հիմնադրամի հիմնադրմանը:

3. Լիազորել Հայաստանի Հանրապետության Նախագահի աշխատակազմի ղեկավարին, Հայաստանի Հանրապետության կրթության և գիտության նախարարին` Հայաստանի Հանրապետության կառավարության անունից մասնակցել հիմնադրամի ստեղծման գործընթացին:
ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ
 ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


Իրավական ակտի անհրաժեշտությունը (նպատակը) 



«Հայաստանի Հանրապետության պետական կառավարման ակադեմիա» պետական ոչ առևտրային կազմակերպությունը և «Էքս-Ան-Պրովանսի քաղաքագիտության ինստիտուտը (Սիանս Պո)» սկսել են համագործակցություն, որի նպատակը Հայաստանի Հանրապետության հանրային ծառայողներին, ինչպես նաև ուսանողներին հետազոտական ոլորտի լայն և բարենպաստ պայմաններ առաջարկելն է, համատեղ բարձրագույն մասնագիտական (մագիստրոսի որակավորմամբ), հետբուհական կրթական ծրագրեր և լրացուցիչ, շարունակական կրթություն իրականացնելը՝ ստեղծելով համապատասխան կառույց (հիմնադրամի կարգավիճակով): 

Էքս-ան-Պրովանսի «Սիանս Պո» քաղաքագիտության ինստիտուտը հիմնվել է 1872 թվականին: Ինստիտուտի առաքելությունը ի սկզբանե եղել և մնում է առաջատար ղեկավարների պատրաստումը՝ թե՛ Ֆրանսիայի Հանրապետության պետական համակարգի, և թե՛ մասնավոր հատվածի համար:


Հիմնադրամը նպատակ ունի դառնալ միջազգային ասպարեզում ճանաչված հաստատություն, որն իր ծառայությունը կմատուցի ոչ միայն հայ սովորողներին, ուսանողներին, այլև՝ օտարերկրյա քաղաքացիներին ֆրանսերեն և անգլերեն լեզուներով: 


Հիմնադրամը հավակնում է բարձրագույն մասնագիտական (մագիստրոսի որակավորմամբ) և հետբուհական կրթական ծրագրերի, լրացուցիչ և շարունակական կրթության ասպարեզում դառնալ միջազգային մակարդակի կառույց:

Նման հաստատության բացումը տարածաշրջանում աննախադեպ իրադարձություն է և ըստ էության առաջինն է ԱՊՀ տարածքում:


Հիմնադրամի շրջանավարտները կունենան համապատասխան որակավորում, հմտություններ և կարողություններ, որը նրանց հնարավորություն կտա աշխատելու ի նպաստ իրենց երկրի պետական կառավարման համակարգի, տնտեսության և հասարակության: 

Միաժամանակ, առաջարկվող կառույցում դասավանդելու համար կընտրվի լավագույն տեղական և արտասահմանյան պրոֆեսորադասախոսական անձնակազմ, որը նույնպես կապահովի կրթության բարձր մակարդակը: 

Նախագծի մշակման գործընթացում ներգրավված ինստիտուտները և անձինք

«Հայաստանի Հանրապետության պետական կառավարման ակադեմիա» պետական ոչ առևտրային կազմակերպությանը հիմնադրամի ստեղծմանը մասնակցելու թույլտվություն տալու մասին» Հայաստանի Հանրապետության  կառավարության որոշման նախագծի մշակմանը մասնակցել է «Հայաստանի Հանրապետության պետական կառավարման ակադեմիա» պետական ոչ առևտրային կազմակերպությունը:

Ակնկալվող արդյունքը
Ակնկալվում է, որ առաջարկվող կառույցը կդառնա միջազգային ասպարեզում ճանաչված կրթական հաստատություն, ճանաչում ձեռք կբերի բարձրագույն մասնագիտական (մագիստրոսի որակավորմամբ) և հետբուհական կրթական ծրագրերի, լրացուցիչ և շարունակական կրթության որակյալ  իրականացմամբ: 

Այն հնարավորություն կտա շրջանավարտներին աշխատելու ի նպաստ իրենց երկրի պետական կառավարման համակարգի, տնտեսություն և հասարակություն, ինչպես նաև մասնագիտական գիտելիքների, աշխատանքային կարողությունների և հմտությունների ձևավորման միջոցով կնպաստի աշխատաշուկայում նրանց մրցունակության բարձրացմանը:

Մենք նախատեսում ենք, որ առաջարկվող կառույցի համար կընտրվի լավագույն տեղական և արտասահմանյան պրոֆեսորադասախոսական կազմ, որը նույնպես կապահովի կրթության բարձր մակարդակ: 

ՏԵՂԵԿԱՆՔ
ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
Հայաստանի Հանրապետության  կառավարության որոշման նախագծի ընդունումն այլ օրենքներում և իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնում:
























































































































































